
«ՀԱՅՓՈՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  

	1.ՀՀ ֆինանսների նախարարություն
	14.08.2024թ.

	1. 
	01/9-1/17417-2024

	Ուսումնասիրելով Ձեր 09.08.2024թ. N 01/16.1/6927-2024 գրությամբ ներկայացված ««Հայփոստ» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը, հայտնում ենք հետևյալը.
Նախագծով առաջարկվում է «Հայփոստ» ՓԲԸ-ի կանոնադրական կապիտալը ավելացնել 1,951,428.9 հազ. դրամով, որը, համաձայն հիմնավորման, պայմանավորված է նրանով, որ 2024թ. ապրիլի 30-ին  Հայաստանի Հանրապետության, «Հայփոստ» ՓԲԸ-ի և «Ռենշին» ՍՊԸ-ի միջև կնքվել է «Համաշխարհային առևտրի կենտրոն Երևան» ՓԲԸ-ի (Ընկերություն) ստեղծման մասին պայմանագիր, համաձայն որի «Հայփոստ» ՓԲԸ-ն պարտավորվում է իր կողմից ձեռք բերված Ընկերության բաժնետոմսերի դիմաց վճարումն իրականացնել ք. Երևան, Սարյան փողոց 22 հասցեում գտնվող անշարժ գույքով (գնահատված արժեքը՝ 6.788 մլրդ դրամ)՝ կնքելով համապատասխան պայմանագիր: «Հայփոստ» ՓԲԸ-ն պարտավոր է վճարել ավելացված արժեքի հարկը, որը կազմում է 1,131,559,600.0 դրամ և նշված անշարժ գույքի օտարումից գոյացող հողամասի կադաստրային արժեքը՝ 819,869,342.0 դրամ:
Նախագծով նշված գործարքի 1,131,559,600.0 դրամի (ավելացված արժեքի հարկի) ֆինանսավորման աղբյուր է դիտարկվել ՀՀ կառավարության պահուստային ֆոնդը, իսկ անշարժ գույքի օտարումից գոյացող հողամասի կադաստրային արժեքը՝ 819,869,342.0 դրամը առաջարկվում է նվազեցնել ՀՀ տարածքային կառավարման և ենթակառուցվածքների նախարարության կողմից իրականացվող «1212 Տարածքային զարգացում» ծրագրի «12031 Երևանի քաղաքապետարանին սեփական լիազորությունների իրականացմանն աջակցություն (այլ դոտացիաներ)» միջոցառումից։
Այդ կապակցությամբ հայտնում ենք, որ նշված միջոցառման շրջանակներում ինն ամսվա համար գումարներ առկա չեն, հետևաբար առաջարկում ենք հարցը կարգավորել նույն միջոցառման շրջանակներում չորրորդ եռամսյակից միջեռամսյակային (ժամանակավորապես ազատ միջոցների) վերաբաշխում իրականացնելու միջոցով՝ Նախագծի Հավելված N 2-ում ավելացնելով «2.6 Այլ» անվանմամբ տող և «Ժամանակավորապես ազատ միջոցներ» ենթատող՝ փոփոխություններ կատարելով նաև նախագծի համապատասխան հավելվածներում:
	




































Ընդունվել է:







